
Téacsleabhair a Roghnú
Eanáir 2008 & Lúnasa 2011

Tabhair ar aird:  Is í aidhm na hacmhainne seo ná cuidiú le scoileanna a bpolasaithe féin a cheapadh. Cé go ndearnadh gach iarracht cruinneas an eolais atá tugtha a chinntiú, moltar do scoileanna dul i gcomhairle le ciorcláin atá cothrom le dáta, le reachtaíocht dhéanach nó le treoirlínte ó ghníomhaireacht ábhartha má tá ceisteanna sonracha acu faoin ábhar seo. 
Cúlra
· Áirítear na freagrachtaí seo a leanas mar dhualgaisí príomhoide scoile:
· a chinntiú go bhfuil soláthar téacsleabhar ann do dhaltaí
· athbhreithniú bliantúil ar théacsleabhair na scoile a chomhordú leis an bhfoireann
· Naisc le Scéim Leabhar ar Cíos más cuí
(Lámhleabhar Bainistíochta an Oideachais Bhunscoile, Aguisín 2:8) 
· Féadtar an deontas leabhar do dhaltaí nach bhfuil a ndóthain airgid acu a úsáid chun íoc as táillí cíosa na ndaltaí atá i dteideal an deontais sin nuair a fheidhmíonn an scoil scéim leabhar ar iasacht/ar cíos. Maidir leis na scoileanna atá ainmnithe mar scoileanna faoi mhíbhuntáiste, féadtar leithroinnt síolchaipitil bhreise a chur ar fáil chun cabhrú leo scéimeanna leabhar ar iasacht/ar cíos a bhunú do dhaltaí nach bhfuil a ndóthain airgid acu. 

(Imlitir 35/91).
B’fhéidir go mbeidh ar an scoil aghaidh a thabhairt ar na ceisteanna seo a leanas: 
· Cad iad na hábhair/gnéithe de na hábhair a n-úsáidtear téacsanna ranga go forleathan dóibh sa scoil?
· An roghnaítear na téacsleabhair/leabhair saothair a bheidh mar chabhair chun na cuspóirí ábhair agus ranga/ranganna a leagtar amach sa phlean scoile a bhaint amach?
· An gcuireann téacsleabhair riachtanaisí ilranga san áireamh (más cuí)?
· An mbeidh an téacsleabhar céanna ag gach leanbh nó an féidir roinnt téacsleabair éagsúla á úsáid?
· An léiríonn téacsleabhair éagsúlacht/éagsúlachtaí/eiteas an phobail scoile?
· Conas a roghnaítear téacsleabhair/leabhair saothair sa scoil faoi láthair? An féidir go leor samplaí a fháil le meastóireacht cheart a dhéanamh orthu?
· Céard iad na modhanna meastóireachta a úsáideann múinteoirí? Mar shampla, an bhféachann siad ar an leabhar iad féin nó an mbaineann siad ‘triail ranga’ as lena ranganna?
· An bhfuil critéir ann chun meastóireacht a dhéanamh ar shraith téacsleabhar/leabhar saothair? (féach ar na moltaí atá faoi iamh)
· Cathain a dhéantar na téacsleabhar a roghnú? Cathain a chuirtear na liostaí leabhar bliantúla le chéile? An mbíonn am ann le triail a bhaint as leabhair/meastóireacht a dhéanamh orthu? 

· An roghnaítear leabhair a bhfuil sraith leabhar ann do gach leibhéal ranga sula ndéantar an cinneadh deireanach?
· An bhfuil nós imeachta ann le haiseolas a bhailiú ó mhúinteoirí/dhaltaí/thuismitheoirí faoi leabhair áirithe ar bhain siad úsáid astu ar feadh tréimhse áirithe? 

· An é an gnáth nós imeachta é go mbaintear úsáid as an tsraith chéanna téacsleabhar ar fud na scoile? Cé chomh minic ar féidir sraith leabhar a athrú? 

· An féidir le múinteoirí sraitheanna éagsúla a úsáid má bhraitheann siad go n-oireann siad níos mó dá ranganna?
· Cad a tharlaíonn mura dteastaíonn ó mhúinteoir aonair na téacsleabhair/sraitheanna roghnaithe a úsáid?
· Ar chóir go mbeadh ról ar leith ag an Múinteoir Acmhainne/an Múinteoir Tacaíochta Foghlama maidir le comhairle a thabhairt do mhúinteoirí ranga ar oiriúnacht téacsanna, go háirithe do dhaltaí le riachtanais foghlama ar leith?
· An gcuireann an téacsleabhar réimse gníomhaíochtaí ar fáil atá oiriúnach do leibhéil leathana éirime?
· An bhfuil ábhair tacaíochta ann chun tacú leis an tsraith m.sh. Leabhair Mhóra, Leabhair bhreisléitheoireachta, Úrscéalta, Póstaeir Ranga, Cairteanna Balla, eile?
· Conas a roghnaítear úrscéalta don Bhéarla/don Ghaeilge? An mbaintear athúsáid astu gach bliain nó an ndéanann gach múinteoir a rogha féin? An gcoimeádann na daltaí na húrscéalta a úsáideann siad?
· An gcuireann an téacsleabhar deiseanna traschuraclaim? Gníomhaíochtaí in ábhair eile m.sh ar fáil d’obair. na hAmharcealaíona/Corpoideachas/an Mhatamaitic etc.
· An gcuireann an téacsleabhar caidreamh baile /scoile/ pobail chun cinn?
· An gcuirtear tuismitheoirí ar an eolas faoi úsáideacht/srianta na dtéacsleabhar? Conas a dhéantar é sin agus cé chomh minic a dhéantar é?
· An mbíonn scéim leabhar ar cíos ag an scoil? An bhfuil impleachtaí aige sin do na roghanna leabhar?
· An gcomhordaíonn an scoil/ar chóir don scoil roghnú na dtéacsleabhar a chomhordú le scoileanna eile m.sh. Scoil do Chailíní/Scoil do Bhuachaillí nó Bunscoil Shóisearach, Bunscoil Shinsearach...
· Ar chóir machnamh a dhéanamh ar shaincheisteanna ar leith i scoileanna Gaeltachta - úsáid téacsleabhar a léiríonn an cultúr, oiriúnacht na dtéacsleabhar do phobail a labhraíonn an Ghaeilge...?
· Cad a tharlaíonn do sheansraitheanna téacsleabhar/sraitheanna nach n-úsáidtear níos mó? An féidir iad a stóráil agus a úsáid mar leabhair ailtéarnacha do roinnt topaicí? Mura bhfuiltear chun úsáid a bhaint astu, an féidir iad a athchúrsáil? Iad a dheonadh?

